
Seduta tas-16 ta' Dicembru, 2004

Rikors Numru. 8/2004/1

|.T.C. LIMITED
VS

AVUKAT GENERALL, il-Bord tal-Appell dwar il-
Kuntratti Pubblic¢i, u d-Direttur tal-Kuntratti

[I-Qorti:

Rat ir-Rikors imressaq fl-24 ta’ Frar, 2004, li bih il-
kumpannija I.T.C. Ltd. li bih ippremettiet;

llli I-esponenti kienu tefghu offerta ghall-kuntratt ghal hekk
imsejha ‘EU Accession Celebration — Tender for the
design, organization and management of a quality
national event on the eve of May 1, 2004’ |i hareg b’sejha
ghall-offerti ghall-pubbliku;

llli fil-pro¢ess ta’ aggudikazzjoni tal-istess sejha ghall-
offerti gie deciz mid-direttur tal-kuntratti u izjed
senjatament mill-kumitat tal-kuntratti wara |i l-istess hadu
parir  mill-‘Adjudicating Board’ tal-Ministeru ghaz-
Zghazagh u Kultura li I-kuntratt ma jinghatax lir-rikorrenti
imma minflok jinghata lill-konsorzju maghruf bhala
Welcome Europe li wkoll kien ippartecipa fdik is-sejha
ghall-offerti billi tefa’ I-offerta tieghu;

i fil-5 ta’ Frar, 2004 I|-esponent ipprezenta avviz ta’
oggezzjoni kontra tali decizjoni kif previst mir-regolamenti
applikabbli, liema ittra qeghda tigi hawn esebita u markata
document A, u sussegwentement, fit-terminu stabbilit mir-
regolamenti, ipprezenta I-ittra motivata ta’ oggezzjoni
ghall-istess kopja ta’ liema hi hawn ezebita u markata
document B;

llli fis-16 ta’ Frar, 2004, Lou Bondi ghall-konsorzju
Welcome Europe irrisponda bl-ittra hawn esebita u
markata document C; wara din I-ittra sar ir-rapport
analitiku mir-rappresentant tad-Direttur tal-Kuntratti i
gieghed jigi hawn esebit u markat Dokument D;

Fid-19 ta’ Frar, 2004, il-Bord tal-Appell dwar il-Kuntratti
Publi¢i sejha laggha biex jiddiskuti dan I-appell, liema
laggha damet sejra, salv xi interruzzjoni, mid-disa’ ta’ fil-
ghodu sad-disa’ ta’ fil-ghaxija. Dina kienet I-unika laggha
li zamm dan il-Bord fil-kaz. Fil-bidu tal-laggha I-appellanti
talbu Ii I-bord jordna I-esibizzjoni ta’ diversi dokumenti.
Fost id-dokumenti li intalbghu li jigu esibiti mill-appellanti
kien hemm r-rapport li kien gie imhejji mill-Adjudicating
Board dwar |-offerti mitfugha f'dina |-§ara, kif ukoll |-offerti
mitfugha mid-diversi partecipanti fil-gara. [I-Bord ta’ I-
Appell nagas li jordna li I-istess dokumenti u d-dokumenti
l-ohra kollha li r-rikorrenti talbu li jigu prodotti fir-rigward
tal-kaz taghhom, li dawn jigu prodotti. Ghajr ghall-siltiet
zghar hafna mir-rapport tal-‘Adjudicating Board’ d-
dokumenti mitluba mill-appellanti bagghu ma gewx esibiti
guddiem il-Bord tal-appell. B’dan il-mod I-esponenti gew
imcahhda milli jkollhom smiegh xieraq quddiem I-istess
Bord tal-Appell billi gew privati mill-possibilita’ li jipproducu

Pagna 2 minn 15
Qrati tal-Gustizzja



Kopja Informali ta' Sentenza

jew igieghelu Ili jigu prodotti quddiem I-istess bord
dokumenti |i kienu determinanti ghall-smiegh tal-kaz
taghhom b’mod xieraq;

i b’konsegwenza ta’ dawn il-pro¢eduri gew vjolati fil-
konfront tar-rikorrenti d-dritt taghhom ghall-smiegh xieraq
fid-determinazzjoni tad-drittijiet taghhom fir-rigward tal-
istess fuq imsemmija gara ghall-appalt fuq riferit u b’dan il-
mod gew miksura fil-konfront taghhom I-artikolu 39(2) tal-
Kostituzzjoni ta’ Malta kif ukoll I-artikolu 6 tal-Konvenzjoni
Ewropea dwar id-Drittijiet Fondamentali tal-Bniedem, |-
ewwel skeda tal-Kapitolu 319;

Ghaldagstant I-esponent fil-waqt li jgibu I-premess ghaf-
formali konjizzjoni ta’ dina |-Onorabbli Qorti jitolbu bir-
rispett li dina I-Qorti joghgobha tiddikjara u tiddeciedi li bil-
pro¢eduri quddiem il-Bord tal-Appell dwar il-Kuntratti
Publi¢i fuq riferiti, u izjed senjatament bir-rfijut tal-Bord i
tippermetti l-esibizzjoni u ezami tad-dokumenti minnhom
mitluba, d-dritt taghhom ghall-smiegh xieraq fid-
determinazzjoni tad-drittijiet taghhom fir-rigward tal-istess
fug imsemmija gara ghall-appalt fuq riferit gie miksur u
dan fis-sens tal-artikolu 39(2) tal-Kostituzzjoni ta’ Malta kif
ukoll l-artikolu 6 tal-Konvenzjoni Ewropea dwar id-Drittijiet
Fondamentali tal-Bniedem, I-ewwel skeda tal-Kapitolu 319
u b’hekk tipprovdilhom dawk ir-rimedji xierga u opportuni
biex taghmel tajjeb ghall-dina il-lezzjoni.

Rat li I-kumpannija rikorrenti talbet li din il-Qorti tiddikjara u
tiddeciedi li bil-pro¢eduri mizmuma quddiem il-Bord tal-
Appelli dwar il-Kuntratti Pubbli¢i, u izjed bir-rifjut ta’ dak il-
Bord li jhalli li ssir I-esibizzjoni u l-ezami ta’ dokumenti
mitluba mill-istess kumpannija rikorrenti, gie miksur id-dritt
taghha ghal smigh xieraq fid-determinazzjoni tad-dritt
taghha dwar il-gara tal-appalt ghall-finijiet tal-artikolu 39(2)
tal-Kostituzzjoni u tal-artikolu 6 tal-Konvenzjoni Ewropeja
dwar id-Drittijiet Fondamentali tal-Bniedem, [|-Ewwel
Skeda tal-Kapitolu 319 tal-Ligijiet ta’ Malta u biex din il-
Qorti taghtiha r-rimedji xierqa u opportuni biex taghmel
tajjeb ghall-dina I-lezjoni;

Rat is-sitt (6) dokumenti mehmuza mal-imsemmi Rikors;

Rat id-Degriet taghha tas-26 ta’ Frar, 2004, li bih appuntat
ir-Rikors ghas-smigh ghall-4 ta’ Marzu, 2004;

Rat it-Twediba mressqa fit-2 ta’ Marzu, 2004, li biha I-
intimati Avukat Generali u Direttur tal-Kuntratti ec¢epew;

Preliminarjament

1. i I-Avukat Generali m’huwiex il-legittimu
kontradittur ghall-azzjoni stante illi dan m’huwiex il-kaz illi
r-rikorrent ma tistax tirrovolgi talbiet taghha kontra xi
Dipartiment wiehed jew izjed tal-Gvern;

2. llli I-Bord tal-Appell dwar il-Kuntratti m’huwiex
azzjonabbli bhala korp morali u ma ghandu ebda
personalita guridika indipendenti mill-membri tieghu u ma
jistax ikun konvenut f'din il-kawza bhala Bord;

3. llli I-Bord tal-Appelli dwar il-Kuntratti in kwantu
jezercita funzjoni gudikanti, dejjem fil-limiti tal-kompetenza
tieghu, in forza ta’ Ligi m’huwiex azzjonabli;

4., llli fi kwalunkwe kaz huwa indikat illi dina I-
Qorti tiddeklina milli tezercita I-funzjonijiet taghha taht I-
artikoli 46 tal-Kostituzzjoni u 4 tal-Kap 319 stante I-
ezistenza ta’ mezzi ohra ta’ rimedju u senjatament il-
fakolta’ ta’ revizjoni Judizzjarja tad-decizjoni tal-Bord
b’Citazzjoni in kontradittorju tal-kontroparti, jekk huwa
allegat illi dik id-decizjoni kienet tikkostitwixxi ksur tal-Ligi.

Fil-meritu

5. llli 1-azzjoni odjerna hija infondata fil-fatt u fid-
dritt stante illi filwaqt illi hija bazata fuq allegat ksur tad-
dritt ghas-smiegh xieraq fid-determinazzjoni ta’ drittijiet
jew obbligi Civili (Art 39 kost, Art 6 ECHR), il-fatti tal-kaz, u
partikolarment il-pro¢eduri ta’ aggudikazzjoni ta’ offerti,
ma jipprezentaw ebda apparenza ta’ xi process illi
jiddetermina drittijiet jew obbligi Civili;

6. Subordinatament u minghajr pregudizzju ghall-
premess, illi I-mizuri li ha |-Bord tal-Appelli ghall-
protezzjoni tas-segrieti kummercjali u biex ma jsirx abbuz
mill-pro¢eduri li saru quddiemu ghall-iskop illi tigi svelata
b’kapric¢ l-istrategija kummercjali ta’ kompetitur kienu
mizuri necessarji u proporzjonati intizi ghall-protezzjoni ta’
drittijiet liema mizuri ma ippregudikawx id-dritt ghal
smiegh xieraq li setgha talvolta ezista;

7. llli, subordinatament u minghajr pregudizzju
ghall-premess, |-azzjoni odjerna hija infondata fil-fatt u fid-
dritt u ghandha tigi respinta bl-ispejjez.

Rat il-verbal tas-smigh tal-4 ta’ Marzu, 2004, fejn gie deciz
li l-ewwel issir it-trattazzjoni tar-raba’ eccezzjoni tal-
intimati;

Rat is-Sentenza taghha tal-15 ta’ April, 2004, li biha u
ghar-ragunijiet hemm imfissrin, ¢ahdet ir-raba’ e¢¢ezzjoni
tal-intimati, u iddikjarat li kienet sejra taghzel li tezercita |-
gurisdizzjoni taghha biex tisma’l-ilment tal-kumpannija
rikorrenti;

Semghet il-provi tal-partijiet fil-mertu;

Rat id-dokumenti mressqin mill-partijiet, maghduda
maghhom it-traskrizzjoni tal-pro¢eduri tas-smigh quddiem
iI-Bord tal-Appell dwar il-Kuntratti Pubblici;

Rat id-degriet taghha tat-2 ta’ Gunju, 2004, li bih u fug
talba tal-avukati tal-partijiet, ordnat li t-trattazzjoni tal-
gheluq issir bil-mezz ta’ noti ta’ sottomissjonijiet;

Rat illi I-ebda wahda mill-partijiet ma ressget noti bis-
sottomissjonijiet taghha fiz-zmien moghti lilha, u sallum
langas talbet li I-Qorti tieqaf milli tghaddi ghas-sentenza.
Ghalkemm il-Qorti tghid minghajr tlaglig li xejn ma
tapprova tali nuggas tal-partijiet, hija sejra twettaq id-dmir

! Pagg. 154-164 tal-process

taghha u tghaddi ghall-ghoti tas-sentenza fuq I[-atti
processwali;

Rat |-atti kollha tar-Rikors;

Rat id-Degriet taghha tat-2 ta’ Gunju, 2004, li bih halliet il-
kawza ghas-sentenza,

Ikkunsidrat:

lIli b’din l-azzjoni, I-kumpannija rikorrenti geghda tghid li |-
intimati kisrulha |-jedd fondamentali ta’ smigh xieraq fi
proceduri ta’ appell li saru wara li saret sejha ghal offerti
ghall-pubbliku dwar attivita® ta’ celebrazzjonijiet fl-
okkazjoni tas-shubija ta’ Malta fl-Unjoni Ewropeja. |I-
kumpannija rikorrenti kienet tefghet offerta, izda |-ghazla
marret fuq organizzazzjoni ohra li ikkonkorriet ukoll. 1I-
kumpannija rikorrenti ressqget avviz ta’ oggezzjoni dwar |-
ghazla li saret u nzammet laqggha mill-Bord tal-Appell dwar
iI-Kuntratti Pubbli¢i biex jihi trattat l-appell taghha. |II-
kumpannija rikorrenti tghid li r-rapport tal-Bord tal-Ghazla
li bis-sahha tieghu kienu gew mistharrga |-offerti mressga
ma kienx thalla jitressaq mill-Bord tal-Appell imsemmi hlief
ghal xi siltiet minnu. Minhabba fhekk, [-kumpannija
rikorrenti tghid i ma kellhiex smigh xieraq fid-
determinazzjoni ta’ dritt taghha dwar il-gara ghall-appalt
tal-imsemmija ¢elebrazzjonijiet;

llli, ghal din Il-azzjoni, I-intimati laqghu b’ghadd ta’
ectezzjonijiet kemm ta’ xejra preliminari u ohrajn fil-mertu.
Ftal-ewwel, jinghad li I-Avukat Generali m’huwiex il-
kontradittur legittimu, u li [-Bord tal-Appell intimat
m’huwiex azzjonabbli ghaliex m’huwiex persuna guridika
indipendenti u, fil-gadi tal-“funzjoni gudikanti” tieghu
m’huwiex sindakabbli. Jghidu wkoll i, billi I-kumpannija
rikorrenti kellha mezzi ohrajn ta’ rimedju ghad-
dispozizzjoni taghha, din il-Qorti jmissha tiegaf milli
twettaq Is-setghat  taghha kostituzzjonali (jew
konvenzjonali). Fil-mertu, l-intimati jghidu li [-azzjoni
m’hijiex misthoqgqa ghaliex il-process tal-appell ma
jirrapprezenta l-ebda xbieha ta’ process li jiddetermina

drittijiet jew obbligi ¢Civili, u li I-mizuri li ha I-Bord tal-Appell
kienu fposthom u mahsuba biex iharsu s-“sigrieti
kummercjali”  tal-konkorrent ~ kompetitur  tal-istess
kumpannija rikorrenti fil-gara;

lIli gie mfisser mill-intimati waqt is-smigh tal-4 ta’ Marzu,
2004, li r-rimedju alternativ li huma jghidu li kellha I-
kumpannija rikorrenti kien dak ta’ azzjoni quddiem Qorti
kif mahsub u mfisser fir-Regolament numru Tmintax (18)
tad-Disa’ Skeda tal-Avviz Legali 70 tal-1996;

llli jixraq li, gabel ma jigu mistharrgin I-aspetti legali tal-
kaz, jissemmew xi fatti li jirrigwardaw il-kaz u li johorgu
mill-atti tal-kawza. ll-Ministeru taz-Zghazagh u I-Arti hareg
sejha ghall-offerti dwar it-tnedija ta’ attivitajiet biex jigi
éelebrat id-dhul ta’ Malta fl-Unjoni Ewropeja®. Bord tal-
Ghazla fi hdan I-istess Ministeru wasal ghall-fehma i
jirrakkomanda |i [|-offerta tal-konsorjzu Welcomeurope
kellha tigi maghzula minn fost l-offerti kollha®. Fit-3 ta’
Frar, 2004, il-Kumitat Generali tal-Kuntratti gabel mar-
rakkomandazzjoni tal-Bord tal-Ghazla. ll-kumpannija
rikorrenti ressqget avviz ta’ oggezzjoni ghall-imsemmija
decizjoni fil-5 ta’ Frar, 2004, ghar-ragunijiet imsemmija,
flimkien mal-hlas ta’ depozitu ta’ Lm 200°. Fit-13 ta’ Frar,
2004°, ir-rikorrenti ressqet ittra ta’ oggezzjoni motivata. |I-
konsorzju maghzul ressaq ir-replika tieghu fis-16 ta’ Frar’;

I1li fid-19 ta’ Frar, 20048, sar smigh pubbliku tal-oggezzjoni
mressga mill-kumpannija rikorrenti mill-Bord intimat. Ir-
rikors prezenti tressaq fl-24 ta’ Frar, 2004. I1l-Bord tal-
Appelli ta d-decizjoni tieghu fis-27 ta’ Frar, 2004°, fis-sens
li ikkonferma d-decizjoni mehuda mill-Bord tal-Ghazla;

i dwar il-konsiderazzjonijiet legali marbutin mal-kaz, il-
Qorti sejra I-ewwel tqis |-e¢cezzjonijiet ta' xejra preliminari,
u mbaghad, tghaddi biex tqis il-kaz fil-mertu;

2 Pagg. 16 sa 44 tal-process

% Estratt tar-rapport f'pag. 15 tal-process

* Dok f"pag. 13 u Dok “DK”, f'pag 172 tal-process

® Ricevuta fpagg. 14 u 173 tal-process

® Dok f’pagg. 9 sa 12 u Dok “DK1”, f'pagg. 174-7 tal-process
" Dok f’pag. 8 u Dok “DK2”, f'pag. 178 tal-process

8 Pagg. 227 sa 684 tal-process

° Dok “ITC1”, fpagg. 52 sa 66 tal-process

llli ghar-rigward tal-eécezzjoni li l-Avukat Generali
m’huwiex il-legittimu kontradittur, jidher li din geghda
tissejjes fuq il-fatt li I-intimat iqis li r-rikorrenti setghet
mexxiet |-ilment taghha kontra dipartiment wiehed jew
aktar tal-Gvern. L-intimati jidher li geghdin jistriehu fuq
dak li jipprovdi |-artikolu 181B tal-Kapitolu 12 tal-Ligijiet ta’
Malta. F’din il-kawza, ix-xilja tal-kumpannija rikorrenti
tirrigwarda ghamil jew agir tal-Bord intimat, imma huwa
stabilit I-ligi trid li jkun |-Avukat Generali li jirrapprezenta
lill-Gvern fdawk I|-azzjonijiet gudizzjarji li minhabba n-
natura taghhom ma jkunux jistghu jigu diretti kontra
wiehed jew aktar mill-kapijiet tad-dipartimenti |-ohra tal-
Gvern™. Matul iz-zmien gie stabilit li meta jitressqu
azzjonijiet li jallegaw ksur ta’ dritt fondamentali mwettaq
minn xi qorti jew tribunal, maghdud maghhom tribunal
amministrattiv, huwa sewwasew |-Avukat Generali |-
persuna li jirrapprezenta tali enti gudizzjarju™, u dan
minkejja li la kien hu personalment |-awtur tal-allegat
ksur® u wkoll langas se’ jkun hu li jaghmel tajieb ghar-
rimedju li I-parti rikorrenti tinghata f'’kaz li jirrizulta li tassew
kien sehh ksur ta’ jedd fondamentali taghha;

[lli I-Qorti tgis li hemm raguni ohra ghaliex ghandha tichad
l-eCCezzjoni taht ezami. Din ir-raguni tohrog mil-ligi
sussidjarja nnifisha li tahtha u bis-sahha taghha I-Bord
intimat twaqgaf u hadem. Fl-imsemmija ligi hemm
dispozizzjoni'® li tghid li wara I-1 ta’ Mejju, 2004, hija ma
Kinitx se tibga’ fis-sehh u kienet geghda tigi mhassra
b’effett minn dik id-data. Dan ifisser li I-istess Bord intimat
ma jibgax jezisti aktar wara dik id-data. Dan jinghad
ghalkemm [-istess regolament jipprovdi li proéeduri
mibdija gabel I-1 ta’ Jannar, 2004, jibgghu jitgiesu regolati
bl-imsemmija ligi sakemm jintemmu. ll-pro¢eduri tal-gara
fdin il-kawza nbdew wara l-ewwel ta’ Jannar, 2004. II-
lacuna li allura ssehh bis-sahha ta’ din ic¢-Cirkostanza
twassal biex ghall-finijiet ta’ gudizzju shih, l-intimat Avukat

10 Art. 181B(2) tal-Kap 12

1p.A. Kost 14.3.2002 fil-kawza fl-ismijiet George Xuereb vs Registratur tal-Qrati et konfermata
mill-Qorti Kostituzzjonali f’dan ir-rigward b’sentenza moghtija fit-8.11.2004

12 Kost. 6.8.2001 fil-kawza fl-ismijiet Joseph M Vella et vs Il-Kummissarju tal-Pulizija et

¥ Reg. 18(1) A.L. 70 tal-1996, kif emendat

Generali johrog bhala I-persuna li fih jingabar l-interess
guridiku li jikkuntrasta l-azzjoni tal-kumpannija rikorrenti;

lIli ghalhekk, il-Qorti ma jidhrilhiex li din I-e¢¢ezzjoni hija
misthogga u mhix sejra tilgaghha;

llli ghar-rigward tal-eé¢ezzjoni li I-Bord intimat
m’huwiex azzjonabbli bhala korp morali, jinghad
minnufih li l-intimati ma taw l|-ebda tifsira ghal din I-
ecctezzjoni. Hija haga c¢erta li I-Bord huwa kostitwit bis-
sahha ta’ ligi u l-istess ligi taghmilha ¢ara li d-decizjonijiet
jew rakkomandazzjonijiet li jaghmel ikunu kolleggjali u
jorbtu dwar il-gara tal-appalt li jkun, ukoll jekk ma jkunux
unanimi. Minn dan, il-Qorti tasal ghall-fehma li ma kien
gatt mahsub li, dwar |-ghamil tieghu, il-Bord intimat ma
kienx mizmum li jwiegeb kollettivament ghal xi ilment, biex
minfloku jitharrku I-komponenti individwali tieghu;

llli, fin-nuggas ta’ argumenti aktar sodi u tajpa min-naha
tal-intimati, din I-e¢¢ezzjoni wkoll ma tistax tintlaga’;

i ghar-rigward tal-eé¢ezzjoni li I-Bord intimat
m’huwiex azzjonabbli dwar il-funzjonijiet gudikattivi
tieghu, il-Qorti tghid biss |i s-setgha ta’ din il-Qorti fil-
kompetenza kostituzzjonali taghha li tistharreg ilmenti ta’
allegat ksur ta’ jeddijiet fondamentali mharsa mill-
Kostituzzjoni jew mill-Konvenzjoni testendi  wkoll
sahansitra fl-operat ta’ Qrati ohrajn’* u kif ukoll ta’
Tribunali mahtura bis-sahha ta’ xi ligi'®>, u kif ukoll ta’
Kummissjonijiet imwaqqfin bis-sahha ta’ dispozizzjonijiet
tal-Kostituzzjoni nnifisha'®. Ma nghatat l-ebda raguni
tajpa ghaliex il-Bord intimat ghandu jinghata trattament
preferenzjali jew differenti fdan il-kaz. Li kieku dak li
gieghed jghid il-Bord intimat kellu jintlaga’ dan ikun ifisser
li dak lI-organu amministrattiv ikun ged jitpogga ‘I fug mill-
oghla ligi tal-pajjiz;

¥ Kost. 9.10.2001 fil-kawza fl-ismijiet Victor Micallef vs Avukat Generali et

5 P.A. Kost. 26.7.1987 fil-kawza fl-ismijiet Montalto vs Clews et (Kollez. Vol: LXXL.iii.688)

8 Kost. 21.1.1985 fil-kawza fl-ismijiet Galea vs Chairman tal-Kummissjoni dwar is-Servizz
Pubbliku et (kollez. Vol: LXIX.i.1)

lIli, ghalhekk, il-Qorti ssib li langas din I-e¢¢ezzjoni
preliminari m’ghandha mis-sewwa u m’hijiex sejra
tilgaghha;

llli |-Qorti sejra issa tqgis I-ilmenti tal-kumpannija
rikorrenti fil-mertu. Jibda biex jinghad li I-ilment ewlieni
jistrieh fuq id-decizjoni tal-Bord intimat li ma jilgax ghal
kollox it-talba tar-rikorrenti biex jitressqu quddiemu d-
dokumenti kollha, maghduda maghhom ir-rapport shih tal-
Bord tal-Ghazla. Wiehed irid izomm quddiem ghajnejh li
d-decizjoni li minnha I-kumpannija rikorrenti geghda
tiiminta m’hijiex id-decizjoni ahharija dwar I-oggezzjoni
maghmula mill-istess rikorrenti, imma hija d-decizjoni li
ttiehdet waqt is-smigh tal-appell. Kemm hu hekk, din il-
kawza tressqet gabel ma I-Bord tal-Appell kien ta d-
decizjoni tieghu fil-“mertu” dwar |-oggezzjoni maghmula
mill-kumpannija rikorrenti ghall-ghoti tat-tender lill-
konsorzju kompetitur;

i I-kumpannija rikorrenti tghid li din id-decizjoni
“interlokutorja” kienet tfisser li provi essenzjali u siewja li
kienu determinanti ghas-smigh tal-oggezzjoni taghha
kienu mizmuma ‘I boghod mill-konsiderazzjoni tal-istess
Bord intimat. Fi kliem iehor, il-Bord bhal ¢ahhad lilu nnifsu
milli jiggarantixxi smigh xieraq billi ma lagax it-talba tal-
kumpannija rikorrenti i jitressqu d-dokumenti Kkollha
mitlubin minnha. Hija dik id-decizjoni li I-kumpannija
rikorrenti  geghda tuza bhala I-bazi tal-ilment
kostituzzjonali taghha, ghalkemm il-konsegwenza ta’
sejbien favorevoli ghaliha fdan ir-rigward ikun ifisser li |-
process kollu li sar quddiem il-Bord intimat jigi passibbli
ghal thassir. ll-kumpannija rikorrenti tghid li, b’hekk,
kienet michuda minn smigh xieraq bi ksur tal-artikolu
39(2) tal-Kostituzzjoni u tal-artikolu 6 tal-Konvenzjoni
ghall-Protezzjoni tad-Dirittijiet tal-Bniedem u tal-Libertajiet
Fondamentali (‘il quddiem imsejha “ECHR”);

llli I-artikolu 39(2) huwa maghmul minn zewg principji: |-
ewwel irid li gorti jew awtorita’ ohra b’setgha li tiddeciedi
dwar l-ezistenza jew l-estent ta’ dritt jew obbligu Ccivili
ghandha tkun indipendenti u ma xxaqleb lejn |I-ebda naha
(imparzjali); it-tieni jrid li persuna li tersaq quddiem gorti

jew awtorita’ bhal dik ikollha smigh xieraq fi zmien
ragonevoli. Min-naha l-ohra, I-artikolu 6(1) tal-ECHR jrid li
fid-decizjoni tad-drittijiet Civili u |-obbligi taghha, kull
persuna ghandha jedd ghal smigh imparzjali u pubbliku fi
zmien ragonevoli minn tribunal indipendenti u imparzjali
mwaqqaf b’ligi;

llli ghalhekk, mhux kull korp li ghandu s-seghta li jaghti
decizjoni jaga’ fil-parametri tal-imsemmija artikoli.
Minbarra dan, mhux kull decizjoni moghtija minn qorti jew
awtorita’ bhal dik taga’ fl-ambitu ta’ dak il-jedd
fondamentali: irid tkun process jew decizjoni dwar I-
ezistenza jew l-estenzjoni ta’ dritt jew obbligazzjoni Civili.
Dwar din |-ahhar karatteristika krucjali ghall-applikabilita’
tad-dispozizzjonijiet tal-artikolu 39 tal-Kostituzzjoni u I-
artikolu 6 tal-ECHR inghad espressament i
‘rakkomandazzjoni qgatt ma tista’ tigi ikkunsidrata i
ghandha |-forza ta’ sentenza pronunzjata minn Qorti
kompetenti |i tiddetermina l-ezistenza jew l-estensjoni ta’
drittijiet jew obbligi ¢ivili™*";

lIli ghall-finijiet tal-Kapitolu 1V tal-Kostituzzjoni, wiehed
jithem li I-kelma “Qorti” tirreferi ghat-tribunali gudizzjarji
mahsuba fid-dispozizzjonijiet tal-Kapitolu 12 tal-Ligijiet ta’
Malta'®, filwaqt li “awtorita’ b’setgha li tiddeciedi” tirreferi
ghal kull korp gudizzjarju jew kwazi-gudizzjarju li jaf I-
ezistenza tieghu bis-sahha u fit-termini ta’ ligi*°. Jidher i,
ghall-finijiet tal-artikolu 6 tal-ECHR qorti jew tribunal irid
ikun igawdi @urisdizzjoni shiha li biha jista’ jqis
kwestjonijiet ta’ fatt u wkoll ta’ dritt, u li ma jkunx marbut
(jew igis ruhu marbut) minn xi korp jew persuna ohra mhix
gudizzjarja fid-determinazzjoni tal-qofol tal-kwestjoni i
titressaq quddiemu®. Kriterju essenzjali biex japplikaw id-
dispozizzjonijiet taht ezami hu li I-Qorti jew l-awtorita’ li
tkun, iridu jkunu imparzjali u indipendenti;

lIli jekk wiehed jifli I-ligi li tahtha jigi kostitwit il-Bord intimat,
wiehed isib li I-membri tieghu jinhatru mill-Prim Ministru

7 pA. 2151993 fil-kawza fl-ismijiet Cachia vs Galea Debono et noe (Kollez: Vol:
LXXVI1.iii.151)

18 Kost. 30.6.2004 fil-kawza fl-ismijiet Kummissarju tal-Artijiet vs Ignatius Licari et

% Ara, per ezempju, P.A. Kost CFS 14.6.2002 fil-kawza fl-ismijiet Ernest Balzan noe vs
Kummissjoni Dwar is-Servizz Pubbliku et u I-ghadd ta’ sentenzi msemmijin fiha

20 Terra Wongingen B.V. vs The Netherlands 17.12.1996 (Applik.Nru. 20641/92) par 52-3

tant dawk it-termini u kundizzjonijiet Ii jista’ jaghmlilhom fl-
ittra tal-hatra®.  L-istess ligi trid |i 1-Bord iwettaq il-
funzjonijiet tieghu skond id-dispozizzjonijiet ta’ Skeda IX.
Imgar minn dagqga t'ghajn lejn uhud mid-dispozizzjonijiet
tal-imsemmija Skeda, wiehed malajr jintebah li I-Bord ma
jista’ bl-ebda mod jitgies bhala indipendenti, u dan billi
aspetti essenzjali tal-kostituzzjoni u tat-twettiq tal-
funzjonijiet tieghu jiddependu mill-Prim  Ministru®.
Minbarra dan, id-decizjonijiet tieghu huma
rakkomandazzjonijiet definittivi u ma jigux ezegwiti minnu,
ghalkemm huma finali dwar il-kwestjoni tal-ghoti tal-
kuntratt li jkun®® u jobbligaw lill-intimat Direttur tal-Kuntratti
li jwettaghom®. L-ebda tigbid tal-immaginazzjoni ma jista’
jwassal biex l-intimat Direttur tal-Kuntratti jitgies li huwa
persuna b’fakultajiet gudizzjarji;

llli meta tqum il-kwestjoni jekk il-kaz kienx jirrigwarda d-
determinazzjoni ta’ dritt Civili wiehed irid jifli zewg fatturi: |-
ewwel fattur huwa l-aspett tad-“determinazzjoni” (jigifieri
d-decizjoni u I-process li jwassal ghaliha fil-gafas ta’
kontestazzjoni); it-tieni jirrigwarda Xx’jikkostitwixxi d-dritt
jew obbligu ¢ivili. Dan jinghad ghaliex l-artikolu 6 jrid
japplika fil-gafas ta’ “kwestjoni” jew “disputa” dwar I-
imsemmija drittijiet jew obbligi Civili ezistenti bejn zewg
individwi jew bejn individwu u I-Istat. B'dawn id-drittijiet
kien mifhum i kienet geghda ssir riferenza ghad-dritt
privat u mhux pubbliku, b’mod li I-Konvenzjoni ma kinitx
meqjusa li thares lill-individwu fil-jedd ta’ smigh xieraq
dwar kull jedd jew obbligu li huwa jista’ jganqal taht il-ligi
ta’ pajjizu®. 1zda, fkazijiet bejn I-individwu u I-Istat, tgies |i
ghamil tal-Istat Ii jolgot direttament il-jedd ta’ proprjeta’ tal-
individwu jikkostitwixxi ghamil li jiddetermina dritt Civili.
Dan jghodd ukoll fejn I-ghamil tal-Istat jirreferi ghal tehid
ta’ proprijeta’ jew esproprjazzjoni®®;

i biex jista’ jinghad |i jezisti dritt (jew obbligu
korrispondenti) Civili jidher li dan irid ikun jirrizulta minn

21 Reg. 15(1) tal-A.L.70 tal-1996 kif emendat

22 Ara, per ezempju, Reg 6, Skeda IX A.L. 70 tal-1996

2 Reg. 15, Skeda IX tal-A.L. 70 tal-1996

2 Reg. 17, Skeda IX tal-A.L. 70 tal-1996

% Ara, per ezempju, Konig vs Federal Republic of Germany 28.6.1978 (Applik. Nru. 6232/73) par
90-5

% Raimondo vs ltaly 22.2.1994 (Applik. Nru. 12954/87) par. 43

“clearly defined statutory right”. Ghalhekk, per ezempiju,
filwaqt li kumpannija ghandha dritt Civili li tassikura li, fi
pro¢ess ta’ ghazla fkonkors wara hrug ta’ tender, ma
ggarrabx eskluzjoni minhabba diskriminazzjoni, ma jidhirx

li ghandha “dritt Civili” li, ghaliex hija tezercita attivita’
kummercjali bil-hsieb ta’ qgligh, tintghazel biex twettaq I-
oggett tas-sejha ghall-offerti®’. F'din il-kawza, il-

kumpannija rikorrenti ma wrietx liema hu d-“dritt Civili” li
kien gieghed jigi “dererminat” mill-Bord intimat;

llli dan ir-rigward inghad®® b’mod ¢éar u illustrattiv hafna i
“In the context of ‘civil rights and obligations’, Article 6
only applies if there is a ‘dispute’ or contestation®® which is
directly decisive of that right, and only where that right is
one that is — at least arguably — recognised by domestic
law. The Court has made it clear that Article 6 will not
assist to create a ‘civil right’ where none exists under
domestic law. It is not enough if there is only a ‘tenuous
connection’ between the dispute and the civil right, the
determination of the existence of the right and/or its
nature and extent must be the object — or at least one of
the objects — of the dispute.”;

lIli fug kollox ghalhekk, biex jista’ jinghad Ii japplikaw ir-
rimedji tal-artikolu 6, irid jintwera li |-kwestjoni dwar id-
drittijiet u obbligi Civili li ghalihom japplika dak I-artikolu
tkun taht gudizzju (“being determined”)*, fi proceduri
jrid ikun hemm proceduri gudizzjarji mexjin. Dan huwa
wiehed mill-elementi |i jiddistingwu [-applikabilita’ tal-
artikolu 6 tal-Konvenzjoni mill-artikolu 39 tal-Kostituzzjoni,
li japplika biss fi hdan proceduri diga’ mibdija quddiem
gorti;

llli fil-kaz prezenti, l-intimati jghidu li I-kaz li kien gieghed
jigi trattat quddiem il-Bord intimat ma kienx wiehed i
jiddetermina l-ezistenza jew l|-estent ta’ xi dritt Civili tal-
kumpannija rikorrenti. Izidu wkoll li lanqas jista’ jinghad li

% Tinnelly & Sons Ltd et vs U.K.10.7.1998 (Applik. Nru. 20390/92), par 58-61
%8 Gordon, Ward & Eicke The Strashourg Case Law (2001), f'pag. 366

% Fit-tifsira Franciza tal-kelma

* Ringeisen vs Austria 16.7.1971 (Applik. Nru. 2614/65) par. 94

l-process tal-ghazla tal-offerti jikkostitwixxi process i
jiddetermina drittijiet jew obbligi Civili

Illi, fis-sewwa jrid jinghad li jirrizulta®* li I-Bord intimat ma
kienx kontra i jitressqu d-dokumenti mitluba mill-
kumpannija rikorrenti waqt is-smigh, izda ghamilha c¢ara li
ma riedx li t-talba tinbidel f“sajda” ta’ taghrif minn
dokumenti li ma Kkellhox xjagsmu mal-odgezzjonijiet
imganglin. Matul is-smigh ta’ din il-kawza, [-Bord intimat
ressaq ukoll dokument li juri X'inhi I-politika tieghu dwar it-
tressiq quddiemu ta’ dokumenti bhala bazi ta’ provi®.
Jekk c¢ahad it-talba, dan kien ghaliex, fil-fehma tieghu, il-
kumpannija rikorrenti dehret li kienet geghda tistad ghat-
taghrif li sata’ ma kienx rilevanti ghad-diskussjoni tal-
oggezzjoni maghmula minnha. Min-naha taghha, |-
kumpannija rikorrenti sehget |li ma setghet qatt tghid
x’hemm fid-dokumenti mitluba minnha gabel ma setghet
tarahom!;

llli meta jingabru I-konsiderazzjonijiet kollha li ghadhom
kemm saru, jirrizulta li I-ilment tal-kumpannija rikorrenti
ma jistax jitqies li jaga’ fl-ambitu ta’ determinazzjoni ta’
dritt (jew obbligu) civili taghha. Langas ma jista’ jinghad li
I-organu (f'dan il-kaz il-Bord intimat) li gieghed jigi mixli bil-
ksur tal-jedd taghha ghal smigh xieraq kien qorti jew
awtorita’ ohra gudizzjarja kif iridu d-dispozizzjonijiet
relattivi li jharsu dak il-jedd. Ghalhekk, il-Qorti jkollha tasal
ghall-fehma li I-azzjoni tar-rikorrenti, kif formlata, ma tistax
titgies misthoqqa ghaliex ma tagax fil-parametri xierqa
kostitutivi li jwasslu ghal dikjarazzjoni li tassew sehh ksur
tad-dritt ta’ smigh xieraq tal-kumpannija rikorrenti;

Ghal dawn ir-ragunijiet, il-Qorti geghda tiddeciedi billi:

Tichad l-ewwel, it-tieni u t-tielet eccezzjonijiet
preliminari tal-intimati bhala mhux misthoqqa fid-dritt;

Tiddikjara li I-artikoli 39 tal-Kostituzzjoni u I-Artikolu 6 tal-
Konvenzjoni, li fughom hija mibnija t-talba, ma japplikawx

% Ara r-rapport tal-Bord, f'pag. 53 u traskrizzjoni tas-smigh f’pagg. 230-4 u 245-6 tal-process
% Ara d-Dok “DK4”, f'pagg. 187, 194 u 207 tal-process (liema dokument jirreferi ghal smigh
quddiemu dwar sejha ghall-offerti dwar progett ichor)

ghall-ilment imressaq mill-kumpannija rikorrenti, u
ghalhekk ma ssibx li tista’ tiddikjara li I-Bord intimat kiser
il-jedd taghha ghal smigh xieraq;

Tilqa’ I-e¢¢ezzjonijiet fil-mertu tal-intimati; u
Tordna lill-kumpannija rikorrenti thallas I-ispejjez tal-
kawza, minbarra dawk relattivi ghall-e¢¢ezzjonijiet

preliminari u dawk marbutin mas-sentenza preliminari tal-
15 ta’ April, 2004, li ghandhom jithallsu mill-intimati.

Moqrija

< Sentenza Finali >

